Distribucija električne energije

Propisani obrasci za finansijske podatke


UPUSTVO ZA POPUNJAVANJE PROPISANIH OBRAZACA SA FINANSIJSKIM PODACIMA  ZA REDOVNO IZVJEŠTAVANJE RERS-a
( ZA DJELATNOST DISTRIBUCIJE ELEKTRIČNE ENERGIJE)
Opšte napomene

Prema  članu 99. Pravilnika o tarifnoj metodologiji i tarifnom postupku, u cilju jednobrazne primjene tarifne metodologije RERS  propisuje Jedinstven regulatorni kontni plan u skladu sa MRS, kao i važećim propisima u Republici Srpskoj. U skladu sa Jedinstvenim regulatornim kontnim planom RERS je izvršio usklađivanje propisanih obrasaca.
Propisani obrasci koji su obuhvaćeni ovim Upustvom će služiti u svrhu redovnog izvještavanja RERS-a, kao  i u svrhu budućih tarifnih postupaka.

Obrasci sa finansijskim podacima dostavljaju se jednom godišnje, u roku od 75 dana od posljednjeg dana u kalendarskoj godini za koju se dostavljaju podaci, kako je propisano članom 13. stav (3) Pravilnika o izvještavanju.

Iste obrasce korisnik dozvole dostavlja prilikom podnošenja zahtjeva za odobrenje cijena i tarifa.

Ukoliko je korisnik dozvole prethodno dostavio obrasce sa tehničkim i finansijskim podacima za godinu koja predstavlja baznu godinu u zahtjevu za odobrenje cijena i tarifa, nije ih dužan ponovo dostavljati.
U svaki obrazac unosi se naziv preduzeća i period za koji se izvještava, odnosno posljednji dan perioda za koji se izvještava.

U svaki obrazac unosi se datum izrade izvještaja i ime odgovornog lica.

Odgovorno lice potpisuje svaki štampani obrazac („čvrstu kopiju“) koji se dostavlja RERS-u.  
U svaki obrazac unosi se svrha izvještaja, koje može biti redovno godišnje izvještavanje, u roku propisanom članom 13. Pravilnika, ili tarifni postupak, uz zahtjev za odobrenje cijena i tarifa, ako nije prethodno dostavljen.
Obrazac1.F-D Potrebni prihodi za obavljanje djelatnost distribucije električne energije 
Obrazac  o potrebnom prihodu za obavljanje djelatnosti 1.F-D čine stavke koje sadrži potreban prihod regulisane djelatnosti: troškovi rada i održavanja, troškovi uprave i opštih poslova, povrat na kapital kojim se finansira regulativna osnova, te prihode povezane sa sredstvima uključenim u regulativnu osnovu i troškovima uključenim u troškove rada i održavanja regulisane djelatnosti.
Svrha izvještaja
Otvoriti padajuću listu u polju za unos i izabrati jednu od ponuđenih opcija:

· GODIŠNJI IZVJEŠTAJ
· TARIFNI POSTUPAK
Stavke prihoda i rashoda, regulativna osnova i izvori iz kojih se finansira ostvarenјe u godini za koju se izvještava  koriste se i za utvrđivanje potrebnog prihoda u tarifnom postupku. U obrasce potrebnog prihoda unose se podaci za baznu godinu.

Izvještaj segmenta distributivne djelatnosti sadrži bilans uspjeha i elemente bilansa stanja koji su neophodni za utvrđivanje potrebnog prihoda regulisane djelatnosti. 
Zavisno od svrhe izvještaja, u obrascu se izračunavaju podaci o povratu na angažovani kapital.

U redovnom godišnjem izvještaju, unose  se odobrena stope (%) povrata na kapital i ostvareni iznosa povrata na kapital u godini za koju se izvještava. 

U obrascu koji se koristi za utvrđivanje potrebnog prihoda u tarifnom postupku, unosi se zahtijevana stopa (%) povrata na vlasnički kapital, te se izračunava iznos povratа na kapital u skladu sa tarifnom metodologijom, uzimajući u obzir promjene u vrijednosti regulativne osnove (povećanje u visini sredstava u pripremi i umanjenje u visini obračunate amortizacije sredstava).

Ovaj izračun se vrši po zadatim formulama koje su unesene u odgovarajuća polja obrasca.

Korisnik dozvole za distribuciju može koristiti iste obrasce za unos podataka za period primjene tarifa, radi izračunavanja podešavanja pojedinačnih stavki i ukupnog iznosa potrebnog prihoda na plan za godinu (period) primjene cijena i tarifa u zahtjevu za odobrenje cijena i tarifa.
Poslovni prihod  
Licencirana preduzeća koja obavljaju djelatnost distribucije električne energije ostvaruju prihod od prodaje usluga distribucije (mrežna tarifa), te ostale prihode ostvarene korišćenjem sredstava za obavljanje regulisane djelatnosti. Prihodi od prodaje proizvoda i usluga se obavezno analitički razdvajaju na račune prihoda po mrežnoj tarifi od nekvalifikovanih kupaca i prihode po mrežnoj tarifi od kvalifikovanih kupaca, u skladu sa odredbom  člana 19. stav 3. Direktive 2003/54. 
Detaljna specifikacija poslovnih prihoda djelatnosti distribucije je data u pomoćnoj tabeli 1.1.F- D Struktura poslovnog prihoda
Stavka br.1: prihod od mrežne tarife (konta, 61121- 18.1.1., 18.1.2.- mrežna tarifa za nekvalifikovane i kvalifikovane kupce i konto 61220 koji predstavlja  prihod od prodaje usluga na inostranom tržištu, te konto 61221 koji predstavlja prihod od  prenosa energije kroz prenosnu ili distributivnu mrežu radi isporuke u inostranstvu).

Stavka br.2 predstavlja osnovni prihod, odnosno prihod od osnovne djelatnosti distribucije.

Stavka br. 3: Prihod od priključka preuzima se iz tabele Troškovi izgradnje priključka; konta 61141, odnosno prihod po osnovu naknade za izgradnju priključka (NIP) i konto 61140 prihod od naknade radi obezbjeđenja uslova za priključenje 
Stavkabr. 4: Ostali poslovni prihod od prodaje proizvoda i usluga (konta 61193,6129,621,6212,6212,6213,6214,630,631 )
Stavka br 5  Ostali prihod ( konta 650, 651, 652, 677)

Stavka br. 6 je sastavljena od stavki (3), (4) i (5) čine ga  ostali poslovni prihod  koji je odbitna stavka za utvrđivanje potrebnog prihoda djelatnosti distribucije, po svojoj prirodi ne spadaju u djelatnost distribucije i obavljaju se u drugim segmentima preduzeća. Podaci o ovim prihodima se unose za distributivnu djelatnost, što znači da se prihodi pripisuju distributivnoj djelatnosti, samo ukoliko se ovi prihodi ostvaruju korištenjem sredstava namijenjenih za obavljanje distributivne djelatnosti i uključenih u regulativnu osnovu. Osnovni kriterijum  za priznavanje nekog iznosa ostvarenog prihoda kao odbitne stavke je činjenica da li su troškovi povezani sa tim prihodom, bilo direktno ili indirektno, uključeni u odobrene troškove. Ostali prihodi su navedeni u Pomoćnoj tabeli 1.1.  F-D Struktura prihoda.
Stavka br.7 : Ukupni poslovni prihodi, od (1) do (6)
Stavka br.8:  Prihod iz internih odnosa Stavka pod rednim brojem 8 odnosi se na ukupan iznos prihoda iz internih odnosa  za svaki segment u svrhu konsolidacije računa ukupnog prihoda preduzeća i preuzima se sa analitičkih računa  prihoda po segmentu ili analitičke evidencije prihoda segmenata ako se ne vode računi klase 9. Interna realizacija segmenata unutar preduzeća klasifikuje se prema vrsti prihoda i uključuju u ostvareni prihod regulisane djelatnosti i ostalih djelatnosti po vrsti prihoda. 
Za ostale segmente preduzeća unose podatke o ostvarenom prihodu prema vrsti prihoda, s tim da se prihodi od prodaje proizvoda i usluga unose u odgovarajuća polje, a ako u strukturi navedenoj u tabeli nema odgovarajuće vrste prihoda, unose se u „ostale prihode“.

Preneseni troškovi
Preneseni troškovi su navedeniu pomoćnoj tabeli 1.2.F-D Troškovi energije,  gdje su povezani sa kontom i rednim brojem Obrasca 1.F -D.
Preneseni troškovi  distribucije se sastoje od troškova preuzete električne energije za nadoknadu gubitaka (konto 51331) i troškovi korišćenja mreže (konto 53990) 
Stavka br.9 : Troškovi preuzete električne energije za nadoknadu gubitaka                   (konto 51331) Troškovi gubitaka električne energije su varijabilni troškovi i  priznaju se na osnovu kumulativnih odobrenih gubitaka električne energije na svakom naponskom nivou. Na ovom računu knjiže se troškovi električne energije preuzete u distributivnu mrežu koje snosi distributer.
Troškovi korišćenja mreže (konto 53990–10.) čine stavke br. (9), (10) i (11), pripadaju kontu troškovi ostalih usluga ( konto 539). 
Obračun NOS-a, odnosno Balansno odgovorne strane pokazuje količinu električne energije izgubljene u distributivnoj mreži, kao razliku ukupno isporučene energije iz distributivne mreže i ukupno preuzete energije u distributivnu mrežu.

Stavka br. (10) Troškova korišćenja mreže radi isporuke električne energije tarifnim kupcima ( analitika za kupce korisnike distributivne mreže) ( konto53990, 10.1),

Stavka br. (11) Predstavlja  stavku troškova korišćenja mreže radi isporuke električne energije kvalifikovanim kupcima (analitika za kupce korisnike distributivne mreže) (konto 53991, 10.2)
Stavka br.12: Troškovi korišćenja prenosne mreže za preuzimanje zbog distributivnih gubitaka (konto 53992, 10.3))

Kupci usluga prenosa, NOS-a i pomoćnih usluga na prenosnoj mreži su krajnji kupci priključeni na viskonaponskoj mreži i preduzeća koja obavljaju djelatnost distribucije električne energije. 
Troškove prenosne mrežne tarife za preuzetu energiju u distributivnu mrežu, NOS-a i pomoćnih obračunati su u okviru prenesenih troškova prenosne mreže na način koji propiše Državna Regulatorna Komisija za električnu energiju Bosne i Hercegovine (DERK).
Ovi troškovi se knjiže prema ispostavljenoj fakturi na distributivnu djelatnost.
Distributer upoređuje prihode ostvarene po strukturi mrežne tarife sa prenesenim troškovima.
Stavka br.13 Troškovi preuzete električne energije predate korisnicima se odnosi na djelatnost snabdijevanja..

Stavka br. 14  su u kupno: preneseni troškovi djelatnosti distribucije i sastojji se od stavki: (9)+(10)+(11)+(12)      
Poslovni rashodi 
Poslovni rashodi, troškovi dati  po stavkama,  su navedeni u Pomoćnim tabelama  (1.1.F-D Struktura prihoda,1.2.-F-D Troškovi energije,1.3. F-D Troškovi materijala, 1.4. F-D Troškovi proizvodnih usluga, 1.5. F-D Ostali nematerijalni i ostali fiksni troškovi i pomoćna tabela 1. 6. F-D Struktura zarada i 1.7.F-D Struktura zajedničkih poslova)
Stavka br.15: Materijal utrošen u izgradnju osnovnih sredstava i izradu novih priključaka (konta 51101) i konto (51111) utrošeni materijal u izgradnji osnovnih sredstava te konta ( konto 51100, 51110 troškovi osnovnog i pomoćnog materijala za izvođenje novih priključaka)
Stavka br.16: Utrošeni materijal i rezervni dijelovi za održavanje i servisiranje sredstava drugih lica (konta 5115 5119) obuhvataju direktno utrošeni materijal i rezervne dijelove potrebne za servisiranje i održavanje sredstava u vlasništvu drugih lica, te se svrstavaju u grupu promjenljivih troškova. 

Stavka br.17: Troškovi proizvodnih usluga na izradi učinaka i troškovi usluga na izradi novih priključaka  (konta:530, 53009, 531) obuhvataju troškove usluga koje za preduzeće obave izvođači, a u svrhu izrade priključaka, održavanja sredstava drugih lica i drugih sličnih aktivnosti, detaljno su navedeni u Pomoćno tabeli 1.4. FD Troškovi proizvodnih usluga i Pomoćnoj tabeli Troškovi izgradnje priključka
Stavka br.18: Troškovi materijala i rezervnih dijelova za održavanje (konta: 5124, 51240, 51241,), obuhvata ukupne troškove materijala i rezervnih dijelova potrebnih za redovno i havarijsko održavanje, a o ukupnim izdacima za održavanje posebno se izvještava u Obrascu 4.F-D Plan i ostvarenje plana održavanja osnovnih sredstava, po grupama sredstvima za čije održavanje su namijenjena. 
Stavka br.19: Ostali troškovi režijskog materijala (konta: 5125,51250,51259 5126, ,) predstavljaju fiksne troškove materijala čiji utrošak ne zavisi od prenesene električne energije ili drugih jedinica učinaka. Troškovi koji se uključuju u stavke 16, 18, 19 su navedeni u Pomoćnoj tabeli 1.3.F-D Troškovi materijala. 
Stavka br.20: Troškovi električne energije, goriva, maziva, ulja (konta: 5130, 5132 5133, 51330,), Troškovi koji se unose u ovu stavku su navedeni u Pomoćnoj tabeli 1.2. F-D Troškovi energije.
Stavka br 21: Troškovi rada (konta: 520, 521, 529 ,sa analitičkim kontima ,) detaljno su navedeni u u Pomoćnoj tabeli 1.6. F-D - Stuktura zarada. U pomoćnoj tabeli korisnik dozvole izračunava ukupan iznos troškova zarada koje je zaračunao korisnicima za izgradnju priključaka, za usluge održavanja elektroenergetskih objekata i opreme drugih lica i za druge usluge u vezi sa distribucijom električne energije koje pruža trećim licima. 
Stavka br 22: Troškovi  proizvodnih usluga na održavanju (konta 532, 5320, 53200, 53201, 53202, 53203). Troškovi koji se unose u ovu stavku navedeni su u Pomoćnoj tabeli 1.4.F-D Troškovi proizvodnih usluga,

Stavka br 23: Troškovi ostalih proizvodnih usluga (konta 531, 533, 534, 535, 539) su navedeni u Pomoćnoj tabeli 1.4.F-DTroškovi proizvodnih usluga. 
Stavka br 24: Troškovi osiguranja (konta: 552, 5520,5520, 5522, 5523, 5524, 5526, 5529) navedeni su u Pomoćnoj tabeli 1.5. F-D Ostali nematerijalni troškovi i fiksni troškovi.
Stavka br 25: Troškovi regulatorne naknade (konto 5567), su dati u iznosu utvrđenim u skladu sa posebnim aktom RERS-a ( Odluka o regulatornoj naknadi) i  navedeni su u Pomoćnoj tabeli 1.5.F-D Ostali nematerijalni i ostali fiksni troškovi. 

Stavka br 26: Ostali nematerijalni troškovi (konta: 551, 553,, 554, 555, 556, 559,) prema Pomoćnoj tabeli 1.5.F-D Ostali nematerijalni troškovi i ostali fiksni troškovi
Stavka br 27: Troškovi amortizacije (konta: 540, 5400, 5401 ) Troškovi amortizacije se uključuju u potreban prihod u iznosu utvrđenom u skladu sa tarifnom metodologijom. Rashodi obračunati po osnovu ekonomskog i tehnološkog zastarijevanja opreme u rezervi, su takođe fiksni troškovi koji se uključuju pod ovim rednim brojem. 
Stavka br 28: Ostali fiksni troškovi U ove troškove se ubrajaju troškovi: rezervisanja (konto 541, 542, 543, 544, 545 549)) za unaprijed definisane namjene, koji se unaprijed ukalkulišu u troškove rada i održavanja za odgovarajući period, otpisi i ispravka vrijednosti zaliha i potraživanja od kupaca, a dati su u Pomoćnoj tabeli 1.5.F-D Ostali nematerijalni troškovi i ostali fiksni troškovi.

Korisnik dozvole u okviru ostalih fiksnih troškova može navesti troškove po vrsti koji nisu navedeni u pomoćnim tabelama, ali je dužan obrazložiti opravdanost nastanka svakog takvog troška. 

U tarifnom postupku REERS ocjenjuje opravdanost svakog troška, po vrsti i po iznosu, koje korisnik dozvole zahtijeva da se priznaju kao osnova za mrežnu tarifu ili elemente cjenovnika priključenja.
Prilikom unošenja podataka, rashodi ostalih segmenata koji se ne mogu pripisati određenoj vrsti troška po vrsti u tabeli, unose se u "ostale troškove" ostalih segmenata. 
Stavka br 29:  Ukupno troškovi amortizacije, rada i održavanja od (15) do (28)
Stavka br 30:  Obračunati efekti iz internih odnosa; 
Troškovi iz internih odnosa  klasifikuju prema vrsti troška i uključeni su u ukupne troškove regulisane djelatnosti prema vrsti troška. Preuzimaju se sa analitičkih konta po segmentima, ili sa analitičkih računa interno transferisanih proizvoda i usluga, u svrhu konsolidacije ukupnih poslovnih rashoda preduzeća.
Stavka (33) Alokacija troškova zajedničkih poslova  čine stavke (31), (32)
Zajednički troškovi preduzeća, ako se ne mogu direktno propisati segmentima glavne djelatnosti, raspoređuju se po specifičnim ključevima, zavisno od vrste troška.
 Troškovi uprave, te opšti i administrativni troškovi na nivou preduzeća se identifikuju posebno i ne alociraju na segmente u sekundarnoj alokaciji. Za izračunavanje cijene koštanja potrebno je uzeti u obzir i ove izdatke, kao i izdatke opšte uprave, opštih i administrativnih poslova  na nivou poslovnog sistema, gdje se obavljaju određeni poslovi za preduzeće. Ovi troškovi se naknadno pripisuju segmentima radi utvrđivanja cijene koštanja, primjenom unaprijed određenih ključeva koji moraju biti utemeljeni i obrazloženi. U pomoćnoj tabeli 1.7. F-D dat je analitički prikaz troškova zajedničkih poslova u cilju ostvarenja uvida u nastale troškove.

Računovodstvenom politikom preduzeća definiše se osnovica za obračun i ključevi za raspoređivanje troškova uprave i sličnih opštih i administrativnih poslova na segmente.
Stavka br 34:  Ukupni troškovi djelatnosti distribucije se sastoje od ukupnih troškova amortizacije, rada i održavana ( stavka 29) i ukupno preraspoređenih troškova (33)
Drugi dio Obrasca 1.F-D se odnosi na regulativnu osnovu, strukturu i cijenu  kapitala.
Regulativna osnova  
Regulativnu osnovu čini neto vrijednost angažovanih stalnih sredstava za obavljanje djelatnosti distribucije električne energije i neto vrijednost trajnih obrtnih sredstava neophodnih za redovno poslovanje.
Kada se podnosi godišnji izvještaj, regulativna osnova je jednaka neto vrijednosti stalnih sredstava u upotrebi i trajnih obrtnih sredstava. 
Kada se podnosi zahtjev za pokretanje tarifnog postupka, podaci bazne godine koji se dostavljaju uz zahtjev za odobrenje cijena i tarifa koriguju se za sredstva u pripremi koja se nalaze na stanju na kraju bazne godine, a koja će biti aktivirana u narednoj godini, kao i za godišnje troškove amortizacije. Za utvrđivanje potrebnog prihoda za godinu primjene tarifa u obrascu zahtjeva, ako godina primjene tarifa nije naredna godina u odnosu na baznu godinu, ovaj iznos se uvećava za vrijednost sredstava u pripremi koja će biti aktivirana u periodu primjene tarifa i umanjuje za iznos obračunate amortizacije u istom periodu.

Ako se tarife odobravaju za period duži od 1 godine, utvrđuje se srednja vrijednost regulativne osnove na bazi projektovanih zaključnih stanja neto vrijednosti sredstava.

Stavka br 35: Neto vrijednost sredstava u upotrebi  je jednaka nabavnoj, tržišnoj ili fer vrijednosti umanjenoj za akumulisanu amortizaciju i samo za sredstva koja se efektivno koriste za obavljanje djelatnosti, a iznos se preuzima  iz Obrasca 2.F-D Osnovna sredstva za distribuciju električne energije.
Stavka br 36. Sredstva u pripremi   U regulativnu osnovu se uključuje iznos iz Obrasca 2.F-D Osnovna sredstva za distribuciju električne energije, ako je svrha izvještavanja „tarifni postupak“.  Za redovno izvještavanje o ostvarenom rezultatu, sredstva u pripremi se ne uključuju u regulativnu osnovu.
U tarifnom postupku, sredstva u pripremi se uključuju u regulativnu osnovu pod uslovom propisanim članom 19 Pravilnika o tarifnoj metodologiji i tarifnom postupku tj. "ako će sredstva biti aktivirana u periodu primjene tarifa, ocjenjujući svako ulaganje sa stanovišta opravdanosti, izvodljivosti i ciljeva koji se njime postižu, imajući u vidu uslove, okolnosti i dostupne informacije u vrijeme donošenja odluke o ulaganju". Opravdanost ulaganja se dokumentuje u obrascima 5.1.F-D i 6.1.F-D. 
Stavka br 37: Neto trajna obrtna sredstva - iznos se preuzima iz Obrasca 7.F-D Potrebna obrtna sredstva za obavljanje djelatnosti Pravilnikom o tarifnoj metodologiji i tarifnom postupku, član 21. propisano je da se u regulativnu osnovu uključuju neto trajna obrtna sredstva u visini minimalno potrebnog iznosa za održavanje zaliha materijala i rezervnih dijelova za neometano odvijanje osnovne djelatnosti, potrebnog iznosa za finansiranje potraživanja od kupaca, te minimalni potrebni nivo gotovine.
Stavka br 38: Svega vrijednost licenciranih sredstava za obavljanje djelatnosti (35)+(36)+(37).
Umanjenje regulativne osnove 
Stavka br 39: Neto vrijednost doniranih stalnih sredstava preuzima se iz obrasca 3.F-D Vrijednost stalnih sredstava - priznate vrijednosti. Iz regulativne osnove se isključuje vrijednost svih besplatno preuzetih sredstava kao što su donacije, prenos sredstava bez naknade, učešće građana u izgradnji i slično, kao i sredstva u pripremi koja se ne priznaju u regulativnu osnovu. 
Korisnik dozvole je dužan da  vodi ažurnu evidenciju  o svim sredstvima  koja su primljena bez naknade, bilo po osnovu donacija ili prenosa vlasništva nad priključcima.

Stavka br 40: Sredstva u pripremi koja se ne priznaju u regulativnu osnovu. Za redovno godišnje izvještavanje, sredstva u pripremi se ne uključuju u neto vrijednost sredstava pod rednim brojem 32, pa se ne vrši  umanjivanje. Kada se radi o tarifnom postupku, vrijednost sredstava u pripremi koja neće biti aktivirana u narednoj godini se ne uključuje u regulativnu osnovu, a iznosi se preuzimaju iz obrasca 3. F-D.
Stavka br 41: Ukupno umanjenje (39)+(40)  
Stavka br 42: Svega regulativna osnova (38)-(41)
Struktura  kapitala                                                                                                                
Djelatnost preduzeća finansira se iz vlastitih izvora i pozajmljenih sredstava. Vlastiti izvori sredstava su vlasnički kapital, rezerve i zadržana dobit. Izvori sredstava predstavljaju strukturu kapitala iz kojih se finansira poslovanje preduzeća, a iznosi se preuzimaju iz Obrasca 8.F-D Struktura kapitala za finansiranje poslovanja.
Stavka br 43: Vlasnički kapital (osnovni kapital i rezerve), preuzima se iz Obrasca 8.F-D Struktura kapitala za finansiranje poslovanja. U strukturi kapitala, vlasnički kapital u pravilu ostaje nealociran, osim revalorizacionih rezervi koje se mogu pripisati svakom segmentu, na isti način kao i sredstva na koja se odnose. 
Stavka br 44: Kreditni izvori (Krediti za stalna sredstva),  iznos se preuzima iz Obrasca 8.F-D, Struktura kapitala za finansiranje poslovanja. 

Stavka br 45: Ostali izvori, (42)-[(43)+(51)] Ostali izvori se identifikuju u svrhu utvrđivanja povrata na angažovana sredstva kao vlasnički kapital ili kreditni izvori, a na osnovu strukture ukupno nealociranih izvora stalnih sredstava (vlastitog i pozajmljenog kapitala za finansiranje regulativne osnove), navedenih u obrascu 8.F-D (Struktura kapitala za finansiranje poslovanja).
Stavka br 46: Ukupno potrebni kapital (48)+(49)+(51) 
Povrat na kapital

Stavka br 47: Stopa povrata na vlasnički kapital unosi se zavisno od svrhe izvještaja. Kada se podnosi godišnji izvještaj unosi se odobrena stopa povrata u polje predviđeno  za unos. U polje "ostvarena stopa povrata na vlasnički kapital" (%) ugrađena je formula koja automatski, na bazi unesenih podataka  računa stopu kao količnik zbira ostvarene dobiti iz poslovne aktivnosti  i realizovanih revalorizacionih rezervi i vlasničkog kapitala.

Kada se podnosi zahtjev za odobrenje tarifa unosi se zahtijevana stopa povrata i izračunava traženi iznos povrata po zahtijevanoj stopi.
Stavka br 48: Povrat na vlasnički kapital 
U svrhu godišnjeg izvještavanja iznos ostvarenog "povrata na vlasnički kapital" izračunava se automatski na bazi unesenih podataka po formuli koja je ugrađena u ćeliju tabele.

U svrhu tarifnog postupka povrat na vlasnički kapital obračunava se primjenom zahtijevane  stope povrata na ukupni vlasnički kapital (u skladu sa tarifnom metodologijom).
Stavka br 49: Realizovane revalorizovane rezerve - iznos se preuzima iz Obrasca 3.F-D Vrijednost stalnih sredstava - priznate vrijednosti )
Realizovane revalorizacione rezerve priznaju se kao odbitna stavka za utvrđivanje ukupno odobrenog iznosa povrata na kapital iz poslovnog rezultata. Iznos se preuzima iz obrasca 3.F-D Vrijednost stalnih sredstava - priznate vrijednosti.
Stavka br 50: Stopa povrata na kreditna sredstva Stopa povrata na kreditna sredstva priznaje se u visini prosječne ponderisane kamatne stope na pozajmljeni kapital i preuzima se iz obrasca 9.F-D Cijena pozajmljenog kapitala. Prosječna cijena prozajmljenog kapitala izračunava se na osnovu prosječne stope kredita direktno alociranih na segment i indirektno dodjeljivanjem odgovorajućeg iznosa nealociranog pozamljenog kapitala i njegove cijene. 
Stavka br 51: Povrat na kreditna sredstva Povrat na kreditna sredstva se računa primjenom odobrene stope povrata na pozajmljeni kapital. Cijena pozajmljenog kapitala je ponderisana prosječna kamatna stopa na kredite iz kojih se finansira regulativna osnova, prema stanju u poslovnim knjigama regulisanog preduzeća. Pripadajuća kamatna stopa za preuzima se iz Obrasca  9.F-D Cijena pozajmljenog kapitala. 
Stavka br 52: Ukupno povrat na kapital (48)-(49)+(50) Povrat na kapital treba da omogući preduzećima da nadoknade izdatke za kamate na pozajmljeni kapital i prinos na uloženi vlasnički kapital za finansiranje osnovnih i trajnih obrtnih sredstava. 
Stavka br. 53: Propisana stopa poreza na dobit Pravilnikom o tarifnoj metodologiji i tarifnom postupku član 25. propisano je da se porez na dobit obračunava po zakonom propisanoj stopi. 
Stavka br. 54: Porez na dobit od regulisane djelatnosti Porez na dobit  priznaje se u iznosu utvrđenom primjenom propisane stope, utvrđene u skladu sa važećim propisima, na odobreni oporezivi  iznos povrata na vlasnički kapital i uključuje se u odobreni potrebni prihod. 
Stavka br. 55: Potrebni prihod za djelatnost distribucije, dakle,  sastoji se od: troškova električne energije za nadoknadu gubitaka, ukupnih troškova djelatnosti distribucije, ukupnog povrata, te poreza na dobit, čija se ukupna suma umanjuje za ostali poslovni prihod
Stavka br. 56: Potrebni prihod za mrežnu tarifu, čini potreban prihod za djelatnost distribucije uvećan za troškove korišćenja mreže djelatnosti distribucije 
Ukupan prihod djelatnosti distribucije električne energije (stavke 55 i 56), pokrivat će ukupne priznate troškove poslovanja, ukupan povrat na kapital i iznose poreza, umanjen za prihode ostvarene po drugim osnovama.
Obrazac 2.F-D (Osnovna sredstva za  distribuciju električne energije)

U ovome obrascu se svi iznosi  unose iz računovodstvene evidencije, i to samo za segment djelatnosti za koju se izvještava. Podaci se odnose samo na sredstva koja su jedinstvenim regulatornim kontnim planom definisana kao sredstva namijenjena za obavljanje djelatnosti distribucije električne energije.
Materijalna sredstva čine Zemljište (konto 020), Građevinski objekti (konto 0210, 2.4 )). Građevinsko-strukturni dio distributivne mreže su sredstva naophodna za obavljanje elektroenergetskih djelatnosti, te postrojenja i oprema elektrodistributivnih postrojenja (konto 022, 02210, 4.4) kao i investicione nekretnine ( konto 023)
Priključci koje korisnici predaju u vlasništvo distributera unose se u evidenciju osnovnih sredstava po fer vrijednosti koja se utvrđuje na osnovu kalkulacije po jediničnim cijenama utvrđenim cjenovnikom distrubutera za projektovanje, izvođenje, nadzor i ispitivanje priključka, te ukupnim i  preostalim vijekom upotrebe.
Nematerijalna sredstva ubrajaju se Osnivačka ulaganja (konto 010), Ulaganja u razvoj (konto 010), Koncesije, patenti i licence (konto 011), Prava na zemljište (konto020), te ostala nematerijalna sredstva (konto014), ako ispunjavaju uslove, za priznavanje (test korišćenja i korisnosti).
Nematerijalna sredstva ulaze u regulativnu osnovu na isti način kao i materijalna.
Obrazac 3.F-D ( Vrijednost stalnih sredstava)
Ovaj obrazac služi za izračunavanje iznosa regulativne osnove, kao i za izračunavanje drugih iznosa pomoću kojih se izračunava potrebni prihod.

U prvu kolonu preuzimaju se podaci iz obrasca 3.F-D.  Sredstva u pripremi koja neće biti aktivirana u narednoj godini (odnosno, ako se tarife odobravaju na određeni period duži od 1 godine, u toku tog perioda) identifikuju se na osnovu dinamičkog plana investicija za svaki investicioni projekat i ovaj iznos se ne uključuje u regulativnu osnovu. 

Donacije u osnovna sredstva se preuzimaju iz računovodstvene evidencije. U ovaj iznos uključuju se sredstva nabavljena, primljena ili preuzeta bez naknade na bilo koji način. Korisnik dozvole je dužan da pravilno evidentira svako pribavljanje osnovnih sredstava i svaki izdatak koji po tom osnovu nastane, kao i opravdan izdatak koji je drugo lice imalo da bi se sredstvo doveo na mjesto i u stanje u kojem se može koristiti. Takve izdatke koje je drugo lice imalo, a bez bilo kakve nadoknade od strane korisnika dozvole, treba evidentirati kao donaciju.  U narednu kolonu unose se sredstva zajedničkih poslova preuzeta iz računovodstvene evidencije osnovnih sredstava alocirana na djelatnost distribucije. Sredstva zajedničkih poslova ne ulaze u vrijednost regulativne osnove.
Neto vrijednost stalnih sredstava, umanjena za sredstva u pripremi i primljene donacije za osnovna sredstva, predstavlja iznos koji se uključuje u regulativnu osnovu.
Iz analitičke evidencije osnovnih sredstava preuzimaju se podaci o iznosu revalorizacione rezerve za svako sredstvo pojedinačno. Zbirni iznos vodi se na posebnom računu rezervi - Revalorizacione rezerve na osnovu procjene fer vrijednosti osnovnih sredstava. 

Iz analitičke evidencije osnovnih sredstava za svako pojedinačno sredstvo obračunava se godišnji trošak amortizacije. Srazmjerno iznosu donacije za svako sredstvo u ukupnoj vrijednosti sredstava korisnik dozvole obračunava iznos amortizacije donacija. Za ovaj iznos se zadužuje račun Odloženi prihod i primljene donacije, a odobrava prihod tekuće godine. Iz analitički evidencije sredstava zajedničkih poslova preuzima se godišnji trošak amortizacije ovih sredstava. U obrazac 3.F-D unosi se pripadajući trošak amortizacije sredstava alociranih na djelatnost distribucije.

Na isti način se u analitičkoj evidenciji osnovnih sredstava obračunava realizacija revalorizacione rezerve za svako sredstvo. Udio realizovanih revalorizacionih rezervi u troškovima amortizacije obračunskog perioda jednak je učešću revalorizacionih rezervi datog sredstva u neto vrijednosti sredstva. 

Zbirni iznos realizovane revalorizacione rezerve prenosi se u zadržanu dobit i objelodanjuje u izvještaju o promjenama na kapitalu,  a koristi za utvrđivanje elementa povrata na vlasnički kapital u strukturi potrebnog prihoda. 
Obrazac 4.F-D (Plan i ostvarenje plana održavanja osnovnih sredstava)
U ovaj obrazac unosi se specifikacija svih aktivnosti korisnika dozvole preduzetih sa ciljem održavanja pogonske spremnosti i pravilnog funkcionisanja svih postrojenja i opreme namijenjene obavljanju regulisane djelatnosti.

Podaci se zasnivaju na analitički razrađenim evidencijama korisnika dozvole o svakoj vrsti stalnih sredstava i propisanim tehničko-tehnološkim standardima njihovog održavanja. 

Održavanje sredstava čini skup aktivnosti koje se generalno mogu posmatrati kao provjera ispravnosti i servisiranje, odnosno remont. Rokovi i način na koji se oni vrše definisani su vrstom opreme i fabričkim uputstvima, koji mogu da zavise i od uslova eksploatacije i starosti sredstva. Na osnovu ovih evidencija, unose se podaci o potrebnom broju pregleda i servisiranja godišnje. Na primjer ako se pregled obavezno vrši jednom mjesečno, unosi se 12/1, ili ako je jednom u 3 godine, unosi se 1/3. U obrazac se ne unose podaci o redovnoj (dnevnoj) provjeri opreme od strane pogonskog osoblja.
Za sva sredstva koja preduzeće duže koristi, postoji evidencija o kvarovima, ispadima i nepravilnostima u radu. Pored toga, na raspolaganju su i iskustva drugih korisnika u eksploataciji iste opreme. Na osnovu ovih saznanja, unosi se podatak o kvarovima.

Planirani troškovi redovnog održavanja zasnivaju se na planiranim aktivnostima. Na ovim planovima zasnivaju se i planovi nabavke materijala i rezrevnih dijelova, kao i radova, tj. usluga trećih lica na održavanju. Ako korisnik dozvole planira troškove nabavki na osnovu pouzdane procjene kvarova po vrsti, u ovu strukturu uključuje i troškove otklanjanja kvarova, u protivnom se za otklanjanje kvarova planira paušalan iznos u visini uobičajenog godišnjeg izdatka.

Troškovi zarada koji se pripisuju svakoj aktivnosti u preduzeću koje ima urednu evidenciju radnih naloga raspoređuju se na pojedine aktivosti po radnim nalozima. Preduzeće koje nema takvu evidenciju, zarade zaposlenih na održavanju pripisuje određenim aktivnostima prema planiranom vremenu i složenosti za svaku aktivnost. Ako preduzeće nema posebnu službu održavanja, nego pogonsko osoblje vrši održavanje, srazmjeran dio troškova zarada, proporcionalan vremenu provedenom na ovim poslovima, pripisuje se troškovima zarada na održavanju ( odnosno iznalazi ključ raspodijele troškova zarada radnika na održavanju). 
Korisnik dozvole neće iskazati troškove zarada na održavanju sredstava po grupama ako ne može na razumljiv način identifikovati ove troškove.
Ostvareni iznosi za svaku vrstu troškova i namjenu posebno se prikazuju u obrascu, kako bi se identifikovao udio troškova otklanjanja kvarova i havarijskog održavanja, u odnosu na plansko održavanje.

Svi iznosi iskazani u obrascu moraju biti u saglasnosti sa troškovima iskazanim na odgovarajućim računima.
Obrazac 5.F-D / 5.1.F-D ( Ostvarenje plana investicija / Ostvarenje ulaganja u osnovna sredstva - po projektima)
Ovaj obrazac ( 5. F-D) se koristi za praćenje investicija u osnovna sredstva tokom perioda od tri uzastopne godine. Za svaku investiciju priprema se plan investicija za svaku godinu posebno i u ukupnom iznosu, prati se ostvarenje i daje iznos eventualnog odstupanja.
Pored zbirnog pregleda ulaganja u osnovna sredstva po godinama, korisnik dozvole dostavlja pregled ulaganja po investicionim projektima (Obrazac 5.1.F-D) sa osnovnim podacima o svakom projektu koji je realizovan u posmatranom periodu, a koji su bili osnova za odlučivanje o projektu. Za svaki realizovani projekat unosi se vrijednost ulaganja, ciljevi ulaganja, relevantni pokazatelji prije ulaganja i isti pokazatelji nakon ulaganja. Na primjer ako je cilj ulaganja smanjenje broja prigovora kupaca na obračun, pokazatelj postizanja cilja je broj prigovora na obračun prije i poslije ulaganja, ako je cilj smanjenje broja prekida u isporuci, pokazatelj je broj i trajanje prekida..
Zbir ulaganja po projektima treba da odgovara iznosu ukupnih investicija po godinama.
Obrazac 6.F-D / obrazac 6.1.F-D (Dugoročni program ulaganja/ planirana ulaganja u stalna sredstva - po projektima)) 
Ovi  obrasci se odnose na  dugoročni program ulaganja u stalna, materijalna i nematerijalna, sredstva po godinama, za najmanje 3 godine. 

Zbir ulaganja po projektima treba da odgovara iznosu ukupnih investicija po godinama. Za projekte koji su započeti u prethodnom periodu i nastavljaju se u narednom podaci se unose u oba obrasca,  5.F-D i 6.F-D.  
Obrazac 7.F-D (Potrebna obrtna sredstva za obavljanje djelatnosti)
Regulativna osnova obuhvata neto vrijednost trajnih obrtnih sredstava neophodnih za redovno poslovanje preduzeća i tabela 7.F-D je napravljena u cilju utvrđivanja potrebnog iznosa obrtnih sredstava.

Trajna obrtna sredstva se uključuju u visini minimalne vrijednosti potrebne za finansiranje  zaliha materijala i rezervnih dijelova, potrebnog iznosa za finansiranje potraživanja od kupaca, te minimalni dnevni nivo potrebne gotovine. 
Zalihe materijala i rezervnih dijelova obuhvataju sirovine i osnovni materijal, pomoćni i ostali materijal, gorivo i mazivo, rezervne dijelove i alat i inventar čiji je vijek upotrebe kraći od jedne godine. 
Za svaku stavku materijala i rezervnih dijelova potrebno je voditi evidenciju o početnoj vrijednosti zaliha, ukupnim nabavkama i utrošcima po mjesecima u toku godine, uzimajući u obzir i otpis nekurentnih zaliha u toku godine. 

Prosječno stanje zaliha materijala i rezervnih dijelova utvrđuje se kada se početno i krajnje stanje  na odgovarajućim kontima - 100, odnosno 910 podijeli se brojem dva. Po datoj se formuli izračunava period vezivanja i sredstva potrebna za finansiranje zaliha materijala i rezervnih dijelova. Period vezivanja se utvrđuje na osnovu analize i ocjene za svaku značajnu stavku materijala i rezervnih dijelova koja se drži na zalihama.
Kada se zalihe vode za više djelatnosti na istom računu, odnosno bez identifikacije zaliha po segmentima (na primjer kada je skladište zajedničko mjesto troškova, a isti materijal ili rezerve dijelove koristi više segmenata), pripadajući dio regulisane djelatnosti utvrđuje se na osnovu učešća utroška materijala regulisane djelatnosti u ukupnim utrošcima. Korisnik dozvole je dužan da prati i analizira stanje zaliha materijala i rezervnih dijelova, a period vezivanja sredstava pokazuje koliko se ekonomično upravlja zalihama.
Promet potraživanja od kupaca predstavlja ukupan promet dugovne strane računa potraživanja od kupaca po osnovu prodaje električne energije (konto broj: 2000, 20100, dio 2019), dok se promet obaveza prema dobavljačima odnosi na ukupan promet potražne strane računa dobavljači za električnu energiju (konto broj: 43100, 43110, 43200, 43210).
Prosječno stanje potraživanja od kupaca računa se kada se zbir početnog i krajnjeg stanja računa (konto broj: 2000, 20100, dio 2019) podijeli sa dva. Na identičan način izračunava se i prosječno stanje obaveza prema dobavljačima (konto broj: 43100, 43110, 43200, 43210). 

Potreban iznos za finansiranje potraživanja od kupaca računa se uzimajući u obzir period vezivanja tekućih potraživanja prema kupcima za električnu energiju (konto broj: 2000, 20100, dio 2019) u odnosu na period vezivanja obaveza prema dobavljačima za nabavljenu električnu energiju (konto broj: 43100, 43110, 43200, 43210). Kada se radi o internim potraživanjima u preduzeću koje obavlja više djelatnosti, pripadajući dio regulisane djelatnosti utvrđuje se na osnovu učešća prihoda regulisane djelatnosti u ukupnim prihodima
.

Korisnik dozvole definiše metod kojim bi se odredio potreban nivo gotovine za obavljanje regulisane djelatnosti u preduzeću koje obavlja više djelatnosti i obrazlaže u zahtjevu za odobrenje tarifa.

Da se izračuna minimalni  dnevni nivo potrebne gotovine neophodno je sagledati period vezivanja ukupnih isplata (promet potražne strane računa " žiro i tekući računa"- konto broj: 241) sa prosječnim stanjem gotovine ( koji dobijemo kada zbir počrtnog i krajnjeg stanja računa "žiro i tekući račun"- konto broj: 241   podijelimo sa brojem dva) 

Potrebna obrtna sredstva za svaku poziciju se utvrđuju korekcijom perioda vezivanja ostvarenog u godini za koju se izvještava tako što se broj dana svodi na period potreban da se u normalnom poslovnom ciklusu određeno sredstvo realizuje prema svojoj namjeni. Ovaj obrazac pokazuje efikasnost korisnika dozvole u upravljanju obrtnim sredstvima. 

Obrazac 8.F-D (Struktura kapitala za finansiranje poslovanja)
Izvori sredstava predstavljaju strukturu kapitala iz koje se finansira poslovanje preduzeća (vlastiti izvori i pozajmljena sredstva). Visina potrebnog kapitala zavisi od potrebnih sredstava koja čine regulativnu osnovu, a to su stalna materijalna sredstva i obrtna sredstva.
U obrazac se unose podaci o strukturi izvora poslovnih sredstava regulisane djelatnosti. Podacima korisnik dozvole dokumentuje svoj zahtjev za odobrenje povrata na angažovana sredstva, i dokazuje svoju finansijsku stabilnost. Pored toga, na osnovu podataka u ovom obrascu izračunava se udio vlasničkog i pozajmljenog kapitala u ukupnim nealociranim izvorima za finansiranje segmenta distribucije električne energije.  
Obrazac 9. F-D (Cijena pozajmljenog kapitala)
Sve dugoročne kredite alocirane na segment distribucije potrebno je navesti po pojedinačnim kreditima. Potrebno je utvrditi iznos i strukturu nealociranih dugoročnih obaveza kako bi se segmentu distribucije pripisao udio u tom nealociranom iznosu sa pripadajućom kamatnom stopom, kao i kredite alocirane na druge segmente. Ovi podaci služe za indirektnu alokaciju izvora finansiranja regulativne osnove.

Korisnik dozvole unosi podatke o svim povučenim kreditima sa stanjem na dan podnošenja izvještaja. Za unos potrebnog broja redova, sa "insert" - "rows" dodaje se novi red u pretposljednjem redu prije reda "Ukupno" za svaki podzbir. Unos u posljednji red prije podzbira (red označen sa "n") nije dozvoljen.
Obrazac 10.F-D (Ocjena naplativosti potraživanja) 
Obrazac11.F-D (Starosna struktura potraživanja) 
Popunjavanjem navedenih Obrazaca  dobijemo detaljnu sliku o vrijednost i starosnoj strukturi nenaplativih potraživanja, broju podnesenih tužbi za naplatu potraživanja, kao i procjeni ishoda već pokrenutih sudskih sporova. Na osnovu ovih podataka RERS ocjenjuje osnovanost zahtjeva za priznavanje troškova ispravke vrijednosti potraživanja.

Podaci o starosti potraživanja daju se po broju dana, a ne kalendarskih mjeseci. Ukoliko preduzeće ima drugačije softversko rješenje, može prikazati podatke o starosti po kalendarskim mjesecima. (Napr. Sa 31.12. potraživanja iz novembra će biti "do 30 dana", iz oktobra "do 60 dana" itd.) Za starosnu strukturu potraživanja računa se vrijeme od datuma dospijeća računa. 

 Za pojedinačne kupce se ne unose zbirna potraživanja, tako da se potraživanja od kupca koji duguje po računima iz više mjeseci prikazuju za svako potraživanje prema starosti tog potraživanja.
Obrazac 12.F-D (Troškovi rada)
U obrazac se unose podaci o ukupnim troškovima rada, kojeg čine troškovi zaposlenih radnika i troškovi rada fizičkih lica koja nisu u radnom odnosu sa korisnikom dozvole, po stručnoj spremi. 
Kvalifikaciona struktura je zahtijevana stručna sprema prema sistematizaciji radnih mjesta, odnosno uslovima posla. U prvu kolonu unosi se iznos obračunatih troškova sa računa 52, umanjen za poreze i doprinose na zarade, naknade zarada i druga lična primanja koja se evidentiraju u okviru ove grupe. Broj radnika se utvrđuje na bazi ukalkulisanih časova rada, tako što se ukupno ukalkulisani  časovi rada podijele sa brojem radnih sati u godini. 

Obrazac 13.F-D ( Troškovi izgradnje priključka)

U obrazac se unose podaci o troškovima i njima pripadajućim prihodima kod izgradnje priključka, a u skladu sa Pravilnikom o metodologiji za utvrđivanje naknade za priključenje na distributivnu mrežu kao i Opštom uslovima za isporuku električne energije.
SADRŽAJ

1Opšte napomene


1Obrazac1.F-D Potrebni prihodi za obavljanje djelatnost distribucije električne energije


1Svrha izvještaja


2Poslovni prihod


3Preneseni troškovi


6Regulativna osnova


7Struktura  kapitala


7Povrat na kapital


7Stavka br 47: Stopa povrata na vlasnički kapital unosi se zavisno od svrhe izvještaja. Kada se podnosi godišnji izvještaj unosi se odobrena stopa povrata u polje predviđeno  za unos. U polje "ostvarena stopa povrata na vlasnički kapital" (%) ugrađena je formula koja automatski, na bazi unesenih podataka  računa stopu kao količnik zbira ostvarene dobiti iz poslovne aktivnosti  i realizovanih revalorizacionih rezervi i vlasničkog kapitala.


8Kada se podnosi zahtjev za odobrenje tarifa unosi se zahtijevana stopa povrata i izračunava traženi iznos povrata po zahtijevanoj stopi.


8U svrhu godišnjeg izvještavanja iznos ostvarenog "povrata na vlasnički kapital" izračunava se automatski na bazi unesenih podataka po formuli koja je ugrađena u ćeliju tabele.


8U svrhu tarifnog postupka povrat na vlasnički kapital obračunava se primjenom zahtijevane  stope povrata na ukupni vlasnički kapital (u skladu sa tarifnom metodologijom).


9Obrazac 2.F-D (Osnovna sredstva za  distribuciju električne energije)


9Obrazac 3.F-D ( Vrijednost stalnih sredstava)


10Obrazac 4.F-D (Plan i ostvarenje plana održavanja osnovnih sredstava)


11Obrazac 5.F-D / 5.1.F-D ( Ostvarenje plana investicija / Ostvarenje ulaganja u osnovna sredstva - po projektima)


11Obrazac 6.F-D / obrazac 6.1.F-D (Dugoročni program ulaganja/ planirana ulaganja u stalna sredstva - po projektima))


11Obrazac 7.F-D (Potrebna obrtna sredstva za obavljanje djelatnosti)


12Obrazac 8.F-D (Struktura kapitala za finansiranje poslovanja)


13Obrazac 9. F-D (Cijena pozajmljenog kapitala)


13Obrazac 10.F-D (Ocjena naplativosti potraživanja)


13Obrazac11.F-D (Starosna struktura potraživanja)

Obrazac 13.F-D (Troškovi izgradnje priključka)

� Obrazac prihoda regulisane djelatnosti je  prvenstveno namjenjen za iskazivanje specifičnih prihoda i rashoda regulisane  djelatnosti, a prihodi i rashodi ostalih segmenata se analiziraju samo radi ocjene načina alokacije i (ne)postojanja  subvencionisanja na teret regulisane djelatnosti.


� Troškove zajedničkih poslova koji se obavljaju u preduzeću ili van njega, a za potrebe preduzeća, treba što više alocirati na osnovu obima usluga koje se obavljaju po "transfernim" cijenama usluga, a samo određene poslove čiji se učinci ne mogu kvantifikovati raspoređivati naknadno po unaprijed definisanim ključevima za raspored troškova. 


�  Аktvnosti na održavanju koje se obavljaju u redovnim intervalima dužim od jedne godine i pripadajući izdaci iskazuju se u ovom obrascu, a računovodstveno objelodanjuju u skladu sa MRS 16 i MRS 37.  


� Korisnik dozvole treba da ima dugoročni program ulaganja za najmaje 5 godina.


�Kada se radi o internim potraživanjima, prilikom izvještavanja za godinu u kojoj nije bilo izvršeno računovodstveno razdvajanje, pripadajući dio regulisane djelatnosti se utvrđuje na osnovu učešća prihoda regulisane djelatnosti u ukupnim prihodima


 








PAGE  
2

